
wkoll li l-aktar li jinqalghu f'dis-sengħa huma dawk li l-ak­
tar tħarrġu fiha f'żgħożithol11 b'tagħlim sħiħ tal-lsien taljan. 

Mela l-avukat Malti g11andu f'żgħożitu jitħarreġ tajjeb 
fis-sengħa tal-kliem. U mhux l-Avukat waħdu, imma dawk 
kollha li xogħolhom hu lil-Qorti, ibda mill-ewwel imħallef 
sal-iżgħar marixxal, jaħtieġ illum li jitrawwmu tajjeb fit­
tagħlim tal-Malti, kullħadd skond l-uffiċċju tiegħu. U għal 
dan jaħtieġu skejjel, programmi ta' tagħlim u eżamijiet ta' 
bz· -jors. U hekk jitwettaq kull ma għidna fix-xhur l-i m­
għoddija. 

LIL BINTI 

Rajtek titwieled u ġo qalbi nibtet 
Imħabba li għal ħadd ma kont ħassejt; 

imlejtni b'ferħ li kull ferħ ieħor jisboq, 

li nibki bdejt. 

Ħlomt bik, u min jaf kemm: fil-ħolm stħajjiltek 

mara sbejħa bħal ommok u bħal ommi, 
ġawhra f'għajnejja għaxqa ta' ħajti, 

għanja ta' fommi. 

Għassistlek jumejn sħaħ tingħi mitlufa, 
u bit-tnehida tiegħek qalbi fnejtha ... 
Int fl-aħhar skitt... u ksaħt mbaghad għal dejjem: 

u bkejtek mejta. 

Issa ma' ġenb missieri u fi ħdan ommi, 
sakemm għalija ddoqq is-siegħa tiegħek, 

qiegħda tistenna. lili niġi fejnek: 

. qalbi ġa miegħek! 

